
Eu son Morgana e esta é a
miña historia. Contada por min
mesma, coa miña voz. A única
historia en que me vexo e en que
me recoñezo. Por máis que haxa
quen lembre doutro modo os fei-
tos.

Nacín en Tintaxel, a data non
importa, pois tampouco importa
a miña idade. O lugar si. O es-
pazo que habitamos sempre nos
marca de forma importante.

Nacín en Tintaxel cun pai e
unha nai amantes que me ama-
ban. O seu amor perservoume,
polo menos ao comezo da miña
vida, de todo o amargor que me
rodeaba.

Eran tempos de guerra, mais
iso tampouco ten excesiva rele-
vancia. Sempre son tempos de
guerra. Os meus, polo menos,
foron sempre tempos de guerra.

Begoña

Begoña Caamaño Rascado
naceu o 14 de outubro de 1964
no barrio do Calvario, en Vigo.

Era a segunda de catro ir-
máns. Os seus primeiros estu-
dos foron nunha escola próxi-
ma á súa casa e despois pasou
ao colexio Amor de Dios, facen-
do o bacharelato no instituto vi-
gués Alexandre Bóveda.

Rematou a carreira de
Maxisterio en Vigo.

Dedicouse ao xornalismo e
traballou na Radio Popular de
Vigo, en Radio Noroeste e na
Radio Galega, na que botou a
andar o programa Trécolas.

Tamén foi colaboradora dos
xornais A Nosa Terra, Tempos
e Novas da Galiza.

Colaborou nas revistas fe-
ministas Festa da palabra silen-
ciada e DeLiberadaMente e na
antimilitarista Ar!.

É autora de dúas novelas,
Circe, ou o pracer do azul e
Morgana en Esmelle, publica-
das pola editorial Galaxia.

Morgana en Esmelle levou,
no ano 2012, o Premio Ánxel
Casal, o Premio á Mellor Obra
de Narrativa e o premio da Crí-
tica. No ano 2013 acadou o Pre-
mio Losada Diéguez de Crea-
ción Literaria.

Foi ademais presidenta do
Comité Interempresas da CR-
TVG e unha das impulsoras da
Asociación de Mulleres Gale-
gas na Comunicación.

Polo seu labor e compromi-
so a favor da nosa lingua a Real
Academia Galega dedícalle o
Día das Letras 2026.

,

Begoña, no centro, na presentación da súa
novela Morgana en Esmelle.

Fotografía escolar de Begoña


